
Монгол Улсын Их Хурлын 2021 оны хаврын ээлжит чуулганы
Эдийн засгийн байнгын хорооны 4 дүгээр сарын 28-ны өдөр 
/Лхагва гараг/-ийн хуралдааны товч тэмдэглэл
 
Эдийн засгийн байнгын хорооны дарга Ж.Ганбаатар ирц, хэлэлцэх асуудлын дарааллыг танилцуулж, хуралдааныг даргалав.
 
Коронавируст халдвар /КОВИД-19/-ын цар тахлын нөхцөл байдалтай холбогдуулан Засгийн газраас Гамшгаас хамгаалах тухай хуулийн дагуу бүх нийтийн бэлэн байдлын зэрэгт шилжүүлсэн тул Монгол Улсын Их Хурлын чуулганы хуралдааны дэгийн тухай хуулийн 6 дугаар зүйлд зааснаар Байнгын хорооны хуралдааныг цахим хэлбэрт шилжүүлж, Эдийн засгийн байнгын хорооны дарга Ж.Ганбаатар, Улсын Их Хурлын гишүүн Х.Болорчулуун, Б.Жавхлан, С.Чинзориг нар “Жанжин Д.Сүхбаатар” танхимаас, бусад гишүүд MyParliament программ болон цахим хуралдааны программыг ашиглан Байнгын хорооны хуралдаанд цахимаар оролцов.
 
Хуралдаанд ирвэл зохих 19 гишүүнээс 16 гишүүн цахим хуралдааны программын ирцэд бүртгүүлж, 84.2 хувийн ирцтэйгээр хуралдаан 10 цаг 10 минутад Төрийн ордны “Жанжин Д.Сүхбаатар” танхимд эхлэв.
 
Чөлөөтэй: Д.Батлут, Х.Ганхуяг, О.Цогтгэрэл. 
 
Нэг.Хоршооны тухай хуулийн шинэчилсэн найруулгын төсөл болон хамт өргөн мэдүүлсэн хуулийн төслүүд /Улсын Их Хурлын гишүүн Н.Энхболд нарын 3 гишүүн 2019.09.26-ны өдөр өргөн мэдүүлсэн, эцсийн хэлэлцүүлэг/
 
Хэлэлцэж буй асуудалтай холбогдуулан Хүнс, хөдөө аж ахуй, хөнгөн үйлдвэрийн яамны Бодлого, төлөвлөлтийн газрын шинжээч Э.Сугарбаяр, “Монголын хөдөө аж ахуйн хоршоологчдын үндэсний холбоо”-ны зөвлөх Д.Батмөнх нар “Жанжин Д.Сүхбаатар” танхимаас, Жижиг, дунд үйлдвэрийн газрын Бодлого, зохицуулалтын хэлтсийн дарга А.Гэрэлзаяа, Татварын ерөнхий газрын Нэмэгдсэн өртгийн албан татварын хэлтсийн дарга Д.Мөнхтуул, Монголын хоршооллын Үндэсний нэгдсэн холбооны дэд тэргүүн Ц.Алтантуяа, Монголын хоршооллын сургалт мэдээллийн төвийн захирал Ц.Мягмар-Очир нар цахимаар оролцов.
 

Хуралдаанд Улсын Их Хурлын Тамгын газрын Хууль, эрх зүйн газрын Байнгын хорооны асуудал хариуцсан хэлтсийн Эдийн засгийн байнгын хороо хариуцсан ахлах зөвлөх Д.Мягмарцэрэн, референт Г.Баярмаа нар байлцав.
 

Төслийг эцсийн хэлэлцүүлэгт бэлтгэсэн талаар ажлын хэсгийн танилцуулгыг ажлын хэсгийн ахлагч, Улсын Их Хурлын гишүүн С.Чинзориг “Жанжин Д.Сүхбаатар” танхимаас танилцуулав. 
 

Танилцуулгатай холбогдуулан Улсын Их Хурлын гишүүн Х.Болорчулууны тавьсан асуултад ажлын хэсгийн ахлагч, Улсын Их Хурлын гишүүн С.Чинзориг, “Монголын хөдөө аж ахуйн хоршоологчдын үндэсний холбоо”-ны зөвлөх Д.Батмөнх нар “Жанжин Д.Сүхбаатар” танхимаас нар хариулж, тайлбар хийв. 
 
Монгол Улсын Их Хурлын чуулганы хуралдааны дэгийн тухай хуулийн 7 дугаар зүйлийн 7.12-т заасны дагуу Хоршооны тухай хуулийн шинэчилсэн найруулгын төслийн талаар ажлын хэсгийн гаргасан гаргасан зарчмын зөрүүтэй саналын томьёоллоор санал хураалтыг MyParliament программыг ашиглан цахим хэлбэрээр явуулав. 
 
Монгол Улсын Их Хурлын чуулганы хуралдааны дэгийн тухай хуулийн 42 дугаар зүйлийн 42.2.1-д заасны дагуу хураалгах санал:
 
Ж.Ганбаатар: 1.Улсын Их Хурлын гишүүн С.Чинзориг, Ж.Бат-Эрдэнэ, Н.Ганибал, Ц.Мөнх-Оргил, Г.Тэмүүлэн, О.Цогтгэрэл нар /цаашид “Ажлын хэсэг” гэх/-ын гаргасан,  Төслийн 1 дүгээр зүйлийг доор дурдсанаар өөрчлөн найруулах: 
 
“1.1.Энэ хуулийн зорилт нь хоршоог үүсгэн байгуулах, хоршооны гишүүнчлэл, удирдлага, зохион байгуулалт, хөрөнгө, хяналт, үйл ажиллагааг дуусгавар болгохтой холбогдсон харилцааг зохицуулахад оршино.” гэсэн саналыг дэмжье гэсэн санал хураалт явуулъя.
 

Зөвшөөрсөн:
 11
 
Татгалзсан:

   4

Бүгд:


 15

73.3 хувийн саналаар дэмжигдлээ.
 
2.Ажлын хэсгийн гаргасан, Төслийн 61 дүгээр зүйлийг 44 дүгээр зүйл болгож, доор дурдсанаар өөрчлөн найруулах:
 
“44 дүгээр зүйл.Хоршоодын холбоо
 
44.1.Хоршоод үйл ажиллагааныхаа чиглэлийн дагуу эвлэлдэн нэгдэж, хоршоодын холбоо байгуулж болно. Хоршоо нь хоршоодын холбооны гишүүн байна. 
 
44.2.Хоршоодын холбоо нь гишүүддээ үйлчилдэг төрийн бус байгууллага байна.” гэсэн саналыг дэмжье гэсэн санал хураалт явуулъя.
 

Зөвшөөрсөн:
 11
 
Татгалзсан:

   5

Бүгд:


 16

68.8 хувийн саналаар дэмжигдлээ.
 
Монгол Улсын Их Хурлын чуулганы хуралдааны дэгийн тухай хуулийн 42 дугаар зүйлийн 42.2.3-д заасны дагуу хураалгах санал:
 
Ж.Ганбаатар: 1.Ажлын хэсгийн гаргасан, Анхны хэлэлцүүлгээр санал хурааж дэмжигдсэн төслийн 9 дүгээр зүйлийн 9.1 дэх хэсгийг доор дурдсанаар өөрчлөн найруулах: 
 
“9.1.хуулийн этгээдийн улсын бүртгэлийн тухай хуульд заасны дагуу хоршоог үүсгэн байгуулагч хоршоо байгуулах тухай шийдвэр гарснаас хойш 30 хоногийн дотор улсын бүртгэлийн байгууллагад бүртгүүлнэ.” гэсэн саналыг дэмжье гэсэн санал хураалт явуулъя.
 

Зөвшөөрсөн:
 13
 
Татгалзсан:

   3

Бүгд:


 16

81.2 хувийн саналаар дэмжигдлээ.
 
2.Ажлын хэсгийн гаргасан, Анхны хэлэлцүүлгээр санал хурааж дэмжигдсэн төслийн 13 дугаар зүйлийг доор дурдсанаар өөрчлөн найруулах: 
 
“13 дугаар зүйл.Хоршооны хариуцлага
 
 13.1.Хоршоо үйл ажиллагааныхаа улмаас бий болсон үүргийг хоршооны эд хөрөнгөөр хариуцна. 
 
13.2.Хоршоо нь хоршооны гишүүний бусдын өмнө хүлээх үүргийг хариуцахгүй. 
 
13.3.Хоршооны гишүүн нь хоршооны хүлээх үүргийг хариуцахгүй бөгөөд гагцхүү хоршоонд оруулсан хувь хөрөнгөөрөө хариуцлага хүлээнэ.”  гэсэн саналыг дэмжье гэсэн санал хураалт явуулъя.
 

Зөвшөөрсөн:
 12
 
Татгалзсан:

   4

Бүгд:


 16

75.0 хувийн саналаар дэмжигдлээ.
 
3.Ажлын хэсгийн гаргасан, Дээрх санал дэмжигдсэнтэй холбогдуулан анхны хэлэлцүүлгээр санал хурааж дэмжигдсэн 4 дүгээр зүйлийн 4.1.8 дахь заалт, 10 дугаар зүйлийн 10.3.24 дэх заалт, 11 дүгээр зүйлийн 11.2.3 дахь заалтыг бүхэлд нь, 53 дугаар зүйлийн 53.1 дэх хэсгийн “, нөхөх хариуцлагыг” гэснийг тус тус хасах гэсэн саналыг дэмжье гэсэн санал хураалт явуулъя.
 

Зөвшөөрсөн:
 12
 
Татгалзсан:

   4

Бүгд:


 16

75.0 хувийн саналаар дэмжигдлээ.
 
4.Ажлын хэсгийн гаргасан, Анхны хэлэлцүүлгийн санал хурааж дэмжигдсэн төслийн 31 дүгээр зүйлийн 31.2 дахь хэсэг доор дурдсанаар өөрчлөн найруулах:
 
“31.2.Тэргүүлэгчдэд бүх гишүүдийн хурлыг энэ хуулийн 32.1, 34.8-д заасны дагуу хуралдуулаагүй бол Хяналтын зөвлөл зарлан хуралдуулна.”  гэсэн саналыг дэмжье гэсэн санал хураалт явуулъя.
 

Зөвшөөрсөн:
 12
 
Татгалзсан:

   4

Бүгд:


 16

75.0 хувийн саналаар дэмжигдлээ.
 
5.Ажлын хэсгийн гаргасан, Анхны хэлэлцүүлгээр санал хурааж дэмжигдсэн төслийн 43 дугаар зүйлийн 43.1.1 дэх заалтыг доор дурдсанаар өөрчлөн найруулах:
 
“43.1.1.хоршоог хөгжүүлэх, шаардагдах санхүүгийн дэмжлэг үзүүлэх;”  гэсэн саналыг дэмжье гэсэн санал хураалт явуулъя.
 

Зөвшөөрсөн:
 13
 
Татгалзсан:

   3

Бүгд:


 16

81.2 хувийн саналаар дэмжигдлээ.
 
Монгол Улсын Их Хурлын чуулганы хуралдааны дэгийн тухай хуулийн 7 дугаар зүйлийн 7.12-т заасны дагуу Улсын Их Хурлын гишүүдээс гаргасан зарчмын зөрүүтэй саналын томьёоллоор санал хураалтыг MyParliament программыг ашиглан цахим хэлбэрээр явуулав. 
 
Ж.Ганбаатар: Улсын Их Хурлын гишүүн С.Чинзоригийн гаргасан, Төслийн 42.1.9-ийг доор дурдсанаар өөрчлөн найруулах:
 
1.Хоршоог хөгжүүлэх сангаас хөнгөлөлттэй зээл олгох, сонгон шалгаруулах, эргэн төлүүлэх, хяналт тавих журмыг батлах, сангийн зарцуулалтад хяналт тавих, нэгдсэн удирдлага, бодлогоор хангах;
 
2.Төслийн 42.1.9-ийг 42.1.10 болгож өөрчлөх гэсэн саналыг дэмжье гэсэн санал хураалт явуулъя.
 
Дээрх саналтай холбогдуулан Улсын Их Хурлын гишүүн Х.Болорчулууны тавьсан асуултад Улсын Их Хурлын гишүүн С.Чинзориг “Жанжин Д.Сүхбаатар” танхимаас хариулж, тайлбар хийв.
 

Зөвшөөрсөн:
 11
 
Татгалзсан:

   5

Бүгд:


 16

68.8 хувийн саналаар дэмжигдлээ.
 
Байнгын хорооноос гарах танилцуулгыг Улсын Их Хурлын гишүүн С.Чинзориг Улсын Их Хурлын чуулганы нэгдсэн хуралдаанд танилцуулахаар тогтов.
 
           Уг асуудлыг 10 цаг 40 минутад хэлэлцэж дуусав.
 

Хоёр.“Хууль баталсантай холбогдуулан авах арга хэмжээний тухай” Улсын Их Хурлын тогтоолын төсөл /анхны хэлэлцүүлэг/
 
Хэлэлцэж буй асуудалтай холбогдуулан Хүнс, хөдөө аж ахуй, хөнгөн үйлдвэрийн яамны Бодлого, төлөвлөлтийн газрын шинжээч Э.Сугарбаяр, “Монголын хөдөө аж ахуйн хоршоологчдын үндэсний холбоо”-ны зөвлөх Д.Батмөнх нар “Жанжин Д.Сүхбаатар” танхимаас, Жижиг, дунд үйлдвэрийн газрын Бодлого, зохицуулалтын хэлтсийн дарга А.Гэрэлзаяа, Татварын ерөнхий газрын Нэмэгдсэн өртгийн албан татварын хэлтсийн дарга Д.Мөнхтуул, Монголын хоршооллын Үндэсний нэгдсэн холбооны дэд тэргүүн Ц.Алтантуяа, Монголын хоршооллын сургалт мэдээллийн төвийн захирал Ц.Мягмар-Очир нар цахимаар оролцов.
 

Хуралдаанд Улсын Их Хурлын Тамгын газрын Хууль, эрх зүйн газрын Байнгын хорооны асуудал хариуцсан хэлтсийн Эдийн засгийн байнгын хороо хариуцсан ахлах зөвлөх Д.Мягмарцэрэн, референт Г.Баярмаа нар байлцав.
 

Тогтоолын төслийг Улсын Их Хурлын гишүүн С.Чинзориг “Жанжин Д.Сүхбаатар” танхимаас танилцуулав. 
 

Тогтоолын төсөлтэй холбогдуулан Улсын Их Хурлын гишүүдээс асуулт, санал гараагүй болно. 
 
Ж.Ганбаатар: “Хууль баталсантай холбогдуулан авах арга хэмжээний тухай” Улсын Их Хурлын тогтоолын төслийг дэмжье гэсэн санал хураалт явуулъя.
 

Зөвшөөрсөн:
 14
 
Татгалзсан:

   2

Бүгд:


 16

87.5 хувийн саналаар дэмжигдлээ.
 
Улсын Их Хурлын гишүүн С.Чинзориг “Хууль баталсантай холбогдуулан авах арга хэмжээний тухай” Улсын Их Хурлын тогтоолын төслийн талаар зарчмын зөрүүтэй саналын томьёолол гараагүй тул тогтоолын төслийн анхны хэлэлцүүлгийг эцэслэн батлах үе шаттай нэгтгэн явуулах саналыг нэгдсэн хуралдаанд гаргах нь зүйтэй гэсэн горимын санал гаргав. 
 
Ж.Ганбаатар: Улсын Их Хурлын гишүүн С.Чинзоригийн гаргасан горимын саналыг дэмжье гэсэн санал хураалт явуулъя. 
 

Зөвшөөрсөн:
 14

           87.5 хувийн саналаар горимын санал дэмжигдлээ. 
 
Байнгын хорооноос гарах санал, дүгнэлтийг Улсын Их Хурлын гишүүн С.Чинзориг Улсын Их Хурлын чуулганы нэгдсэн хуралдаанд танилцуулахаар тогтов.
 
Уг асуудлыг 10 цаг 42 минутад хэлэлцэж дуусав.
 
Гурав.Монгол Улс, Азийн хөгжлийн банк хоорондын “Шуурхай хариу арга хэмжээ авах санхүүжилтийн ерөнхий хөтөлбөрт оруулах нэмэлт, өөрчлөлт”-ийн төсөл /Засгийн газар 2021.04.13-ны өдөр өргөн мэдүүлсэн, зөвшилцөх, санал, дүгнэлтээ Аюулгүй байдал, гадаад бодлогын байнгын хороонд шилжүүлэх/
 
Хэлэлцэж буй асуудалтай холбогдуулан Улсын Их Хурлын гишүүн, Сангийн сайд Б.Жавхлан, Сангийн яамны Хөгжлийн санхүүжилтийн газрын дарга И.Батхүү нар “Жанжин Д.Сүхбаатар” танхимаас оролцов.
 

Хуралдаанд Улсын Их Хурлын Тамгын газрын Хууль, эрх зүйн газрын Байнгын хорооны асуудал хариуцсан хэлтсийн Эдийн засгийн байнгын хороо хариуцсан ахлах зөвлөх Д.Мягмарцэрэн, референт Г.Баярмаа нар байлцав.
 
Хуулийн төслийн талаар Улсын Их Хурлын гишүүн, Сангийн сайд Б.Жавхлан цахимаар танилцуулав.
 
Танилцуулгатай холбогдуулан Улсын Их Хурлын гишүүн Х.Булгантуяагийн тавьсан асуултад Улсын Их Хурлын гишүүн, Сангийн сайд Б.Жавхлан, Сангийн яамны Хөгжлийн санхүүжилтийн газрын дарга И.Батхүү нар “Жанжин Д.Сүхбаатар” танхимаас хариулж, тайлбар хийв.
 
Улсын Их Хурлын гишүүн Х.Болорчулуун, Ц.Даваасүрэн, Х.Булгантуяа, Н.Ганибал нар үг хэлэв.
 
 Монгол Улсын Их Хурлын чуулганы хуралдааны дэгийн тухай хуулийн 7 дугаар зүйлийн 7.12-т заасны дагуу санал хураалтыг MyParliament программыг ашиглан цахим хэлбэрээр явуулав. 
 
Ж.Ганбаатар: Монгол Улс, Азийн хөгжлийн банк хоорондын “Шуурхай хариу арга хэмжээ авах санхүүжилтийн ерөнхий хөтөлбөрт оруулах нэмэлт, өөрчлөлт”-ийн төслийг дэмжье гэсэн санал хураалт явуулъя.

75.0 хувийн саналаар дэмжигдлээ.
 

Байнгын хорооноос гарах санал, дүгнэлтийг Улсын Их Хурлын гишүүн Т.Доржханд Аюулгүй байдал, гадаад бодлогын байнгын хорооны хуралдаанд танилцуулахаар тогтов.
 
Хуралдаан 57 минут үргэлжилж, 19 гишүүнээс 16 гишүүн хүрэлцэн ирж, 84.2 хувийн ирцтэйгээр 11 цаг 07 минутад өндөрлөв.
 

Тэмдэглэлтэй танилцсан:
ЭДИЙН ЗАСГИЙН БАЙНГЫН

ХОРООНЫ 
ДАРГА                                                              Ж.ГАНБААТАР
 

Тэмдэглэл хөтөлсөн:

ХУРАЛДААНЫ ТЭМДЭГЛЭЛ
ХӨТЛӨХ АЛБАНЫ 
ШИНЖЭЭЧ


                  

Ц.АЛТАН-ОД
 
 
 
 
 
 
 
 
 
 
 
 
 
 
 
 
МОНГОЛ УЛСЫН ИХ ХУРЛЫН 
2021 ОНЫ ХАВРЫН ЭЭЛЖИТ ЧУУЛГАНЫ
ЭДИЙН ЗАСГИЙН БАЙНГЫН ХОРООНЫ 4 ДҮГЭЭР САРЫН 28-НЫ 
ӨДӨР /ЛХАГВА ГАРАГ/-ИЙН ХУРАЛДААНЫ ДЭЛГЭРЭНГҮЙ 
ТЭМДЭГЛЭЛ
 
Ж.Ганбаатар: Байнгын хорооныхоо гишүүд энэ өдрийн амар амгаланг айлтгая. 
 
Эдийн засгийн байнгын хорооны ирц 19 гишүүнээс 12 гишүүн оролцож байна. Өнөөдрийнхөө Байнгын хорооны хурлыг эхэлж байна. 
 
Хэлэлцэх асуудлыг танилцуулъя. Нэгдүгээрт, Хоршооны тухай хуулийн шинэчилсэн найруулгын төсөл болон хамт өргөн мэдүүлсэн бусад хуулийн төслүүдийн эцсийн хэлэлцүүлгийг хийнэ. 
 
Хоёрдугаарт, Монгол Улс, Азийн хөгжлийн банк хоорондын шуурхай хариу арга хэмжээ авах, санхүүжилтийн ерөнхий төлөвлөлтөд оруулах нэмэлт, өөрчлөлтийн төслийг зөвшилцөх. Аюулгүй байдал, гадаад бодлогын байнгын хороонд санал, дүгнэлтээ хүргүүлнэ. 
 
Гуравдугаарт, Банк, эрх бүхий хуулийн этгээдийн мөнгөн хадгаламж, мөнгөн хөрөнгийг шилжүүлэх, зээлийн үйл ажиллагааны тухай хуулийн шинэчилсэн найруулгын төсөл болон хамт өргөн мэдүүлсэн бусад хуулийг хэлэлцүүлэх ёстой. 
 
Энэ даргын дэргэдэх зөвлөлөөс шийдэгдээд явсан ийм гурван асуудал байгаа. 
 
Ингээд гурав дахь асуудал нь болохоор ажлын хэсэг хуралдаад. Энэ чинь нэг дэх өдөр билүү. Нэг дэх өдөр хуралдаад зарим нэг асуудлыг нягтлах шаардлагатай учраас долоо хоног хойшлуулж өгнө үү гэсэн хүсэлт гаргасан учраас гурав дахь асуудлыг хойшлуулсан байгаа. 
 
Ингээд өнөөдөр хоёр асуудал хэлэлцэнэ. Хэлэлцэх асуудалтай холбоотой зарчмын дөрүүтэй саналтай гишүүд байна уу? Алга байна. 
 
Хэлэлцэх асуудалдаа оръё. 
 
Нэг.Хоршооны тухай хуулийн шинэчилсэн найруулгын төсөл болон хамт өргөн мэдүүлсэн хуулийн төслүүд /Улсын Их Хурлын гишүүн Н.Энхболд нарын 3 гишүүн 2019.09.26-ны өдөр өргөн мэдүүлсэн, эцсийн хэлэлцүүлэг/
 
Эхний асуудал. Хоршооны тухай хуулийн шинэчилсэн найруулгын эцсийн хэлэлцүүлэг. Улсын Их Хурлын гишүүн, ажлын хэсгийн ахлагч С.Чинзориг гишүүн ажлын хэсгийн танилцуулгыг хийнэ. С.Чинзориг гишүүний микрофоныг өгье. 
 
С.Чинзориг: Байнгын хорооны дарга, эрхэм гишүүд ээ, 
 
Улсын Их Хурлын гишүүн Н.Энхболд нарын өргөн мэдүүлсэн Хоршооны тухай хуулийн шинэчилсэн найруулгын төсөл, хамт өргөн мэдүүлсэн хуулийн төслүүдийн анхны хэлэлцүүлэг Улсын Их Хурлын чуулганы 2021 оны 4 дүгээр сарын 08-ны өдрийн нэгдсэн хуралдаанаар хэлэлцэн эцсийн хэлэлцүүлэгт бэлтгүүлэхээр Эдийн засгийн байнгын хороонд шилжүүлсэн. 
 
Ажлын хэсэг 2021 оны 4 дүгээр сарын 13-ны өдөр цахимаар хуралдаж, анхны хэлэлцүүлгийн явцад Улсын Их Хурлын даргаас өгсөн чиглэлийн хүрээнд дараах асуудлуудыг Та бүхэнд танилцуулж байна. 
 
Нэг. Төслийн 01 дүгээр зүйл буюу хуулийн зорилт төслийн 61 дүгээр зүйл буюу хоршоодын холбооны гишүүнчлэлийн талаарх зарчмын зөрүүтэй саналаар санал хураалт явуулахгүйгээр уг асуудлуудыг гүйцээн боловсруулах чиглэлийг Байнгын хороонд өгсний дагуу хуулийн зорилтыг илүү тодорхой болгон найруулж, хоршоодын үйл ажиллагааг нэгдсэн удирдлагаар хангах, хоршоог хөгжүүлэх, хөшүүрэг болгох зорилгоор хоршоодод мэргэжил, арга зүйн зөвлөгөө өгөх, дэмжлэг үзүүлэх үндсэн чиг үүрэг бүхий хоршоодын холбоотой байх, түүнд анхан болон дундын хоршоо гишүүнчлэлтэй байх агуулгаар төслийн 61 дүгээр зүйлийг өөрчлөн найруулсан.
 
Хоёр. Төслийн 9.1, 13.2, 31.2 дахь хэсэг, 43.1.1 дэх заалтын талаарх зарчмын зөрүүтэй саналыг нэгдсэн хуралдаанд оролцсон гишүүдийн олонх дэмжсэн боловч найруулгыг анхаарч, гүйцээн боловсруулах чиглэл өгсний дагуу холбогдох хэсгүүдийг өөрчлөн найруулсны дотор төслийн 31.2 дахь хэсгийг тэргүүлэгчид санхүүгийн жил дууссанаас хойш зургаан сарын дотор, мөн хоршооны алдагдлыг нөхөхөд болзошгүй эрсдэлээс хамгаалах сангийн хөрөнгө хүрэлцэхгүй үед бүх гишүүдийн хурлыг хуралдуулаагүй бол хяналтын зөвлөл зарлан хуралдуулж байх зохицуулалтыг тусгасан. 
 
Түүнчлэн ажлын хэсгийн гишүүн Ц.Мөнх-Оргил төслийн 13.2 дахь хэсэг буюу хоршооны гишүүний нөхөх хариуцлагатай, холбогдох эсэхийг хоршооны гишүүн нь хоршооны хүлээх хариуцлагыг хариуцахгүй, гагцхүү хоршоонд оруулсан хувь хөрөнгөөрөө хариуцлага хүлээх байдлаар өөрчлөх нь хоршооны хөгжлийг дэмжихэд илүү тохиромжтой гэж үзэж зарчмын санал зарчмын санал боловсруулсан нь ажлын хэсгийн гишүүдийн олонхын санал, дэмжлэгийг авсан болно. 
 
Энэхүү саналтай холбогдуулан төслөөс хоршооны гишүүний нөхөн хариуцлагатай холбоотой зохицуулалтыг төслөөс хасах зарчмын саналыг ажлын хэсгээс мөн боловсруулсан. 
 
Анхны хэлэлцүүлгийн явцад хуралдаан даргалагчаас гүйцээн боловсруулах чиглэл өгсний дагуу боловсруулсан зарчмын зөрүүтэй саналын томьёолол нэгдсэн хуралдааны анхны хэлэлцүүлгээр олонхын дэмжлэг авсан саналуудыг хуулийн төсөлд нэмж тусган төслийн агуулга, бодлого, зарчмыг алдагдуулахгүйгээр үг хэллэг, дэс дараалал, бүтцийн шинэчлэлтэй засварыг хийсэн эцсийн хувилбарыг төсөл болон хувилбарыг Та бүхэнд тараасан болно. 
 
Хэлэлцэн шийдвэрлэж өгөхийг хүсэж байна. Баярлалаа.
 
 Ж.Ганбаатар: С.Чинзориг гишүүнд баярлалаа. Ажлын хэсгийн танилцуулгатай. Үүнээс өмнө би ажлын хэсэг танилцуулна. 
 
Ажлын хэсэг. Жижиг, дунд үйлдвэрийн газрын дарга Я.Эрдэнэсайхан, Хөдөө аж ахуй, хоршоологчдын үндэсний холбооны зөвлөх Д.Батмөнх гэсэн хоёр хүн танхимаар оролцож байна. Бусад хүмүүс цахимаар оролцож байна.
 
Танилцуулгатай холбоотой асуулттай Байнгын хорооны гишүүд нэрсээ өгөхийг хүсье. Хэлээрэй. Цахимаар байна уу? Асуулт байхгүй байна. Х.Болорчулуун гишүүн байна. Х.Болорчулуун гишүүн асуултаа асууя. 
 
Х.Болорчулуун: Баярлалаа. Хоршооны тухай хууль 1998 онд анх батлагдсан. 
 
Тэгэхдээ энэ хууль зах зээлийн нийгэмд энэ 30 жилд үйлчилж байсан. Яг үнэндээ хоршоо гэдэг бол хоршиж нэгдэж ажиллах энэ хэлбэр. Энэ тал дээр манайхан нэгдэж хоршиж ажиллах тал дээр үнэхээр дутмаг явж ирсэн. 
 
Одоо ер нь Хоршоологчдын холбооны дарга нь гэж хэн гэдэг, ямар хүн байдаг юм бэ? Хоршооны талаар үндсэндээ нүдэнд харагдаж, гарт баригдахаар юм л байхгүй гэж хэлэхэд болно шүү дээ. 
 
Хуучин 1990 оноос өмнө энэ хоршооны хамгийн том хэлбэр “нэгдэл” гэдэг аж ахуй байсныг бүгд мэдэж байгаа. Монгол Улсын 330 суманд 330 “нэгдэл” байсан. Нэгдэл хоршооны хамгийн том хэлбэр, бүтэц байхгүй юу. Нэгдэл тухайн цаг үедээ үнэхээр Монгол Улсын нийгэм, эдийг засгийг авч явсан. Ялангуяа хөдөө аж ахуйг хөгжүүлэх, энэ хорших тал дээр их амжилт гаргасан ийм хувилбар байсан. Энэ шинэчилсэн хоршооны хууль дээрээ тэр нэгдлийн тэр амжилттай ажиллаж байсан тэр арга туршлага, зарчим, тэр үзэл баримтлалаас хэр тусгаж өгсөн бэ гэдгийг асуумаар байна. 
 
Ер нь монголчууд дээр үеэс эхлээд нүүдэлчин, жалгын нэг аж амьдарч байсан. Өөрөө өөрийгөө авч явсан, өөрөө өөртөө үйлдвэрлэгч байсан болохоор хоршиж нэгдэж ажиллах тал дээр дутмаг л даа. Тэгэхдээ энэ хууль гарснаараа өөрчлөгдөх, сайжрах…/минут дуусав/
 
Ж.Ганбаатар: Х.Болорчулуун гишүүний асуултад хариулъя. С.Чинзориг гишүүний микрофоныг өгье. Ажлын хэсгийн ахлагч. 
 
С.Чинзориг: Ер нь хоршоог зайлшгүй төрөөс бодлогоор дэмжих зайлшгүй шаардлага байгаа юм. 
 
Ний нуугүй хэлэхэд сүүлийн 20-иод жил бид энэ хөдөлмөрөө хорших, хөрөнгөөрөө хорших, тэгээд өөдлөн дэвжиж байгаа ийм процесс маш тийм удаан явцтай байгаа гэдэгтээ санал нэг байна. 
 
Энэ хуульд бид хэд хэдэн зүйлийг шинээр оруулж байгаа. Ялангуяа хоршоо өөрийн гэсэн хөрөнгөтэй байх энэ нөхцөл боломжийг нь бүрдүүлж өгч байгаа. Өмнөх хуулиар хоршоо нөгөө гишүүдийнхээ хувь оруулсан хөрөнгийн хоршооны өмч гэж бүртгэдэггүй. Зөвхөн гишүүдийнх нь нэр дээр бүртгэлтэй явдаг учраас хоршоо өөрийн гэсэн өмчгүй гэж үзээд арилжааны банкнаас ядаж зээл аваад үйл ажиллагаа явуулах энэ нөхцөл боломж нь бүрддэггүй байсан. 
 
Одоо бол энэ гишүүдийнхээ оруулсан хувь хөрөнгийг хоршооныхоо нэр дээр бүртгэж байх ийм зохицуулалтыг нь хийж өгч байгаа. Ингэснээрээ арилжааны банкнаас зээл авдаг байх энэ нөхцөл боломж нь нэлээн бүрдэх, үйл ажиллагаагаа өргөжүүлэх, төлөвшихөд нь нэлээн үр дүн болох болов уу гэж л бодож байна. 
 
Хоёр дахь асуудал. Энэ нэмэгдсэн өртгийн татварын тухай хуульд би өргөн барьсан хуульд өөрчлөлт оруулж байгаа. Хоршоо гишүүдийнхээ ноос, ноолуурыг аваад үйлдвэрт нийлүүлсэн бол үүнийг дамжуулан борлуулсанд тооцохгүй. Иргэддээ зуучлал, үйлчилгээ үзүүлсэн гэж үзээд нэмэгдсэн өртгийн татвараас чөлөөлдөг байх нөхцөл боломжийг нь бүрдүүлж өгье гэсэн ийм нэлээн тийм бодлогоор бас дэмжье. Тэгэх юм бол хоршоо өмнөхөөсөө нэлээн өөр түвшинд гарч хөгжих болов уу гэсэн ийм бодолтой байна. 
 
Хоёр дахь асуудал нь, энэ хуулийн төслийг дагалдаад Их Хурлын тогтоол гаргахаар төлөвлөж байгаа. Тодорхой хэмжээгээр төрөөс   бодлогоор…/минут дуусав/ 
 
Ж.Ганбаатар: Тодруулах уу? Х.Болорчулуун гишүүн 1 минут тодруулъя. 
 
Х.Болорчулуун: Хоршооны хууль сайжраад, шинэчлэгдээд, хоршиж нэгдээд хамтын аж ахуй байгуулан ажиллахад сайныг хэлээд яах вэ. 
 
Тэгээд би түрүүнд асуусан. Хоршооны нэр нь өөр боловч “нэгдэл” гэж аж ахуй хуучин социализмын үед байсан. Энэ бол одоогийн хоршооны дээд хэлбэр гэж болно. Хамгийн том бүтэц гэж болно. Монгол Улсын нийгэм, эдийн засагт болоод голлох, ялангуяа хөдөө аж ахуй талдаа бол үүрэг рольтой ийм аж ахуй байсан. Яг нэгдлийн тэр үйл ажиллагаа, бүтэц, тэр дүрэм журмаас хэр энэ хууль дээрээ тусгагдаж чадсан бэ гэдгийг л асуугаад байгаа юм л даа. Ялгаа нь юу байна вэ? 
 
Ж.Ганбаатар: Ажлын хэсэг хариулъя. 7 номерын микрофон. Ажлын хэсгийн 7 номерын микрофон. Асчихсан байна. 
 
Д.Батмөнх: Х.Болорчулуун гишүүний асуултад хариулъя. 
 
Тэгэхээр хөдөө аж ахуйн нэгдлийн гүйцэтгэж байсан хоёр гурван их гол үүрэг байсан.
 
Нэгдүгээрх нь, мал аж ахуйн бүтээгдэхүүнийг бөөгнүүлж борлуулах. Хоёрдугаарт нь, тэнд байж байгаа ажиллагсдыг ажлын байраар хангаж, амьдралын түвшний нь тодорхой тэр үеийнхээ нөхцөлд авч явж байх ийм гол үүрэг байсан гэж ойлгож байгаа. 
 
Тэгээд одоо бол бид энэ Хоршооны хуульд энэ үндсэн үүргийг аль болохоор хоршоогоор гүйцэтгүүлэх чиглэл дээр анхаарч үзсэн. Өнөөдрийг хүртэл явж байгаа бүтээгдэхүүний түүхий эд, бүтээгдэхүүний борлуулалтын асуудал нэмэгдсэн өртгийн албан татварын хууль нь чөдөрлөгдчихлөө хоршоод хийж чадахгүй байгаа. 
 
Тэгэхээр одоо үүнийг чөлөөлөөд ирэхээр гишүүд, малчдын бэлтгэж байгаа бүтээгдэхүүнийг зах зээлд борлуулаад тэдний орлогыг нэмэгдүүлэх. Нөгөө талд нь үйлдвэртээ шат дамжлагагүйгээр бүтээгдэхүүнийг нийлүүлэх ийм боломжийг нь нэмэгдүүлж өгье. Орлого нэмэгдэж байгаа нөхцөлд малчдын ахуй амьдралыг дээшлүүлэх боломжийг жаахан нэмэгдүүлье гэсэн ийм асуудал дүрэмд тусгагдаж байгаа. Ингэж одоогийн хуулийн. Дүрэм биш гэж ойлгож байна. 
 
Ж.Ганбаатар: Гишүүд асуулт асууж, хариултаа авч дууслаа.  
 
Дэгийн тухай хуулийн 42.2-т заасны дагуу хуралдаан даргалагчаас гүйцээн боловсруулах шаардлагатай зарчмын зөрүүтэй саналуудаар чиглэл өгсний дагуу санал хураалт явуулна. 
 
Санал хураалтдаа оръё. Гишүүд анхааралтай байхыг хүсье. IPad-аараа санал хураана. 
 
1.Төслийн 1 дүгээр зүйлийг доор дурдсанаар өөрчлөн найруулах: 
 
“1.1.Энэ хуулийн зорилт нь хоршоог үүсгэн байгуулах, хоршооны гишүүнчлэл, удирдлага, зохион байгуулалт, хөрөнгө, хяналт, үйл ажиллагааг дуусгавар болгохтой холбогдсон харилцааг зохицуулахад оршино.” 
 
Санал гаргасан Ажлын хэсэг. Санал хураалт явуулъя. Санал хураалт. 
 
73.3 хувийн саналаар санал дэмжигдлээ. 
 
2.Төслийн 61 дүгээр зүйлийг 44 дүгээр зүйл болгож, доор дурдсанаар өөрчлөн найруулах:
 
“44 дүгээр зүйл.Хоршоодын холбоо
 
44.1.Хоршоод үйл ажиллагааныхаа чиглэлийн дагуу эвлэлдэн нэгдэж, хоршоодын холбоо байгуулж болно. Хоршоо нь хоршоодын холбооны гишүүн байна. 
 
44.2.Хоршоодын холбоо нь гишүүддээ үйлчилдэг төрийн бус байгууллага байна.”
 
Санал гаргасан Ажлын хэсэг. Санал хураалт. 
 
Санал 68.8 хувийн саналаар дэмжигдлээ.
 
Гуравны хоёроор дэмжигдэх ёстой. Гишүүдийг идэвхтэй оролцохыг хүсье. 
 
1.Анхны хэлэлцүүлгээр санал хурааж дэмжигдсэн төслийн 9 дүгээр зүйлийн 9.1 дэх хэсгийг доор дурдсанаар өөрчлөн найруулах: 
 
“9.1.хуулийн этгээдийн улсын бүртгэлийн тухай хуульд заасны дагуу хоршоог үүсгэн байгуулагч хоршоо байгуулах тухай шийдвэр гарснаас хойш 30 хоногийн дотор улсын бүртгэлийн байгууллагад бүртгүүлнэ.”
 
Санал гаргасан Ажлын хэсэг. Санал хураалт.
 
Санал 81.2 хувийн саналаар дэмжигдлээ. 
 
2.Анхны хэлэлцүүлгээр санал хурааж дэмжигдсэн төслийн 13 дугаар зүйлийг доор дурдсанаар өөрчлөн найруулах: 
 
“13 дугаар зүйл.Хоршооны хариуцлага
 
 13.1.Хоршоо үйл ажиллагааныхаа улмаас бий болсон үүргийг хоршооны эд хөрөнгөөр хариуцна. 
 
13.2.Хоршоо нь хоршооны гишүүний бусдын өмнө хүлээх үүргийг хариуцахгүй. 
 
13.3.Хоршооны гишүүн нь хоршооны хүлээх үүргийг хариуцахгүй бөгөөд гагцхүү хоршоонд оруулсан хувь хөрөнгөөрөө хариуцлага хүлээнэ.” 
 
Санал гаргасан Ажлын хэсэг. Санал хураалт. 
 
75.0 хувиар санал дэмжигдлээ. 
 
Б.Жавхлан гишүүн техникийн жаахан сааталтай байгаа юм байна. Дэмжсэн саналд оруулах санал өгч байгаа. Протокол тэмдэглээд Б.Жавхлан гишүүнийг дэмжсэнээр оруулаарай. 
 
3.Дээрх санал дэмжигдсэнтэй холбогдуулан анхны хэлэлцүүлгээр санал хурааж дэмжигдсэн 4 дүгээр зүйлийн 4.1.8 дахь заалт, 10 дугаар зүйлийн 10.3.24 дэх заалт, 11 дүгээр зүйлийн 11.2.3 дахь заалтыг бүхэлд нь, 53 дугаар зүйлийн 53.1 дэх хэсгийн “, нөхөх хариуцлагыг” гэснийг тус тус хасах.
 
Санал гаргасан Ажлын хэсэг. Санал хураалт.
 
75.0 хувиар санал дэмжигдлээ.
 
4.Анхны хэлэлцүүлгийн санал хурааж дэмжигдсэн төслийн 31 дүгээр зүйлийн 31.2 дахь хэсэг доор дурсанаар өөрчлөн найруулах:
 
“31.2.Тэргүүлэгчдэд бүх гишүүдийн хурлыг энэ хуулийн 32.1, 34.8-д заасны дагуу хуралдуулаагүй бол Хяналтын зөвлөл зарлан хуралдуулна.” 
 
Санал гаргасан Ажлын хэсэг. Санал хураалт. 
 
75.0 хувийн саналаар санал дэмжигдлээ. 
 
5.Анхны хэлэлцүүлгээр санал хурааж дэмжигдсэн төслийн 43 дугаар зүйлийн 43.1.1 дэх заалтыг доор дурдсанаар өөрчлөн найруулах:
 
“43.1.1.хоршоог хөгжүүлэх, шаардагдах санхүүгийн дэмжлэг үзүүлэх;” 
 
Санал гаргасан. Ажлын хэсэг. Санал хураалт. 
 
Санал 81.2 хувийн саналаар дэмжигдлээ. 
 
Зарчмын зөрүүтэй санал дээр санал хурааж дууслаа.  Гишүүдээс гаргасан санал юм байгаа биз дээ. Тийм ээ. Ойлголоо.
 
Гишүүдийн гуравны хоёрын саналаар санал дэмжигдэх ёстой. Гишүүд анхааралтай байхыг хүсье. 
 
Санал гаргасан Улсын Их Хурлын гишүүн Содномын Чинзориг. Саналын томьёолол.
 
1.Төслийн 42.1.9-ийг доор дурдсанаар өөрчлөн найруулах:
 
Хоршоог хөгжүүлэх сангаас хөнгөлөлттэй зээл олгох, сонгон шалгаруулах, эргэн төлүүлэх, хяналт тавих журмыг батлах, сангийн зарцуулалтад хяналт тавих, нэгдсэн удирдлага, бодлогоор хангах. Нэгдүгээрт нь.
 
Хоёрт. Төслийн 42.1.9-ийг 42.1.10 болгож өөрчлөх. 
 
Саналаа тайлбарлая. С.Чинзориг гишүүн.  
 
С.Чинзориг: Тэгэхээр энэ санал уг нь чухал заалт байгаа юм. 
 
Уг нь хуулийн төсөлд байсан юм. Тэгээд бид нөгөө дагаж гарах Их Хурлын тогтоолдоо оруулчихсан учраас гээд хуулийн төслөөс авчихсан чинь хуулийнхаа төсөл дээр зайлшгүй байх ёстой шаардлага үүсчихээд байгаа юм. 
 
Одоо бол Сум хөгжүүлэх сан гээд 2011 оноос эхлээд Засгийн газар тогтоолоор журмыг нь батлаад хэрэгжүүлж байгаа Сум хөгжүүлэх бол сан байна. 
 
Надад байгаа мэдээллээр 2011 онд, 24 тэрбум, 2012, 2013 онд тус бүр 24, 2014 онд 12. Нийтдээ 84 тэрбум төгрөгийн санхүүжилтийг улсын төсвөөс Сум хөгжүүлэх санд олгосон байдаг. 
 
Одоогийн бидэнд байгаа мэдээллээр 103 тэрбум төгрөгийн Сум хөгжүүлэх санд бүртгэлтэй байна. Нийт авлага нь 78.0 тэрбум төгрөгийн авлагатай байна гэсэн ийм Сум хөгжүүлэх сан байгаа юм. 
 
Тэгээд энэ Сум хөгжүүлэх сангийн журмыг ерөөсөө сүүлийн хэдэн жилүүдэд өөрчлөөгүй. Яг одоо орон нутагтаа сум сумандаа ингээд байгаа юм. Тэгэхээр бидний зорилго бол тэр Их Хурлын дагалдан гарч байгаа тогтоол дээр Сум хөгжүүлэх санг Хоршоог дэмжих сан болгон өөрчлөн зохион байгуулах гэсэн ийм чиглэлийг Засгийн газарт өгч байгаа. 
 
Тийм учраас хуульдаа 42.1.9 дээр Хоршоо хөгжүүлэх сангийн журмыг батлах эрхийг нь сайдад нь олгоё. Хяналт тавих эрхийг нь бас олгоё гэсэн ийм чиглэлээр энэ заалтыг оруулж байгаа. 
 
Ингээд Сум хөгжүүлэх санг цаашдаа бид Хоршоог дэмжих сан болгоод өргөтгөөд өөрчлөн зохион байгуулаад явах юм бол хоршоо бас бодитойгоор орон нутагт төсөв, санхүүгийн дэмжлэг аваад бодитой үйл ажиллагаа нь эрчимжих, сэргэх, төлөвших, бэхжихэд нь дэмжлэг болох болов уу гэсэн ийм санал байгаа юм. 
 
Энэ санал анхныхаа хуулийн төсөл дээр байсан юм. Тэгээд ажлын хэсэг дээр ярьж байгаа Их Хурлын тогтоолдоо Сум хөгжүүлэх санг Хоршоог хөгжүүлэх сан болгон өөрчлөн зохион байгуулах гээд заалт орчихсон учраас хуульд байх шаардлагагүй байх гээд авчихсан чинь хуульдаа энэ сангийн журамтай зохицуулсан харилцаа зайлшгүй оруулахгүй бол болохгүй шаардлага үүсээд байгаа учраас ийм зарчмын зөртэй санал гаргаж байгаа юм. Ингээд гишүүд бас дэмжиж өгөхийг хүсэж байна. 
 
Ж.Ганбаатар: Асуулт асууж болно. Х.Болорчулуун гишүүн асуулт асууя.
 
Х.Болорчулуун: С.Чинзориг гишүүний хэлдгээр Сум хөгжүүлэх санг Хоршоо хөгжүүлэх сан болгоё гэж байна. 
 
Ингэхэд төсвийн мөнгөнөөс Сум хөгжүүлэх сан дээр гаргаж байгаа. Яг Хоршоо хөгжүүлэх сан болохоор энэ аж ахуй нэгж рүү, энэ хоршоо руу чиглэсэн компанийн нэг хэлбэр шүү дээ. Аж ахуйн нэгжийн нэг хэлбэр. 
 
Тэгэхээр энэ төсөв дээр тавигдахгүй улам татагдаад нөгөө Сум хөгжүүлэх сан чинь байхгүй болчих вий гэсэн бас болгоомжлол надад санагдаж байна. 
 
Тэгэхээр нь Сум хөгжүүлэх сан гэдэг нь хэвээрээ байгаад Сум хөгжүүлэх санг хамтарч, эвлэлдэн нэгдэж, хоршиж ингэж далайцтай ажиллаж байгаа газар олгоно гэсэн ийм зүйл заалт оруулбал дээр биш үү гэсэн ийм бодолтой байна. 
 
Ж.Ганбаатар: Санал хэллээ. Тийм дэг байхгүй юм байна. Тийм байна. С.Чинзориг гишүүн тайлбар хийе. С.Чинзориг гишүүн саналаа тайлбарла. 
 
С.Чинзориг: Тэгэхээр дахиад энэ дээр тайлбар хэлэхэд Сум хөгжүүлэх санд 2011 оноос 2014 оны хооронд нийтдээ 84 тэрбум төгрөгийг улсын төсөвтөө тусгаж олгосон байдаг юм. 
 
Тэгээд 2014 оноос хойш, үндсэндээ 2015 оноос хойш улсын төсөв дээр хөрөнгө тусгаж Сум хөгжүүлэх санд олгоогүй явж байгаа. Одоогийн тэр дөрвөн удаагийн олгосон санхүүжилтээр нийтдээ 84 тэрбум төгрөгийн санхүүжилт өгсөн. Тэр нь жаахан нөгөө хүүгээр өсөөд 103 тэрбум төгрөгийн үлдэгдэлтэй байна гэсэн ийм судалгаа байгаа. 
 
Нийт Сум хөгжүүлэх сангаас зээл авсан иргэдээс авах авлага нь 78 он орчим тэрбум төгрөгийн үлдэгдэлтэй байна гэж байгаа. 
 
Тэгэхээр бид энэ Сум хөгжүүлэх санг Хоршоо дэмжих сан болгон өөрчлөн зохион байгуулах гэснээрээ улсын төсвөөс шинээр мөнгө дахиж олгоод бай гэж үзэхгүй байгаа. Энэ иргэдийн гар дээр байгаа тэр 78 тэрбум төгрөгийнхөө үлдэгдлийг өр төлбөрөө барагдуулах замаар олж ав. Тэгээд тэр Сум хөгжүүл сангаа Хоршоог дэмжих сан болгоод өөрчлөн зохион байгуулаад яв л гэсэн ийм л чиглэлээр асуудлыг хандаж байгаа. 
 
Тэгэхээр жил болгон төсөв дээр мөнгө тусгаад Хоршоог дэмжих сан хэлбэрээр явахгүй гэсэн ийм л ойлголттой байгаа юм л даа. 
 
Ж.Ганбаатар: С.Чинзориг гишүүний гаргасан зарчмын зөрүүтэй саналаар санал хураалт явуулъя. Санал хураалт. Гишүүд анхааралтай байхыг хүсье. 
 
Санал 68.8 хувийн саналаар санал дэмжигдлээ. 
 
Санал хураалт явуулж дууслаа. Ж.Бат-Эрдэнэ гишүүн яасан юм бол? Ж.Бат-Эрдэнэ гишүүн. 
 
Ж.Бат-Эрдэнэ: Баярлалаа. Энэ Хоршооны тухай хууль дээр орж ирж байгаа энэ тогтоолын төслүүд нэлээн ач холбогдолтой юм. 
 
Ер нь тэр Сум хөгжүүлэх сангийн хөрөнгийг Хоршоог дэмжих рүү оруулаад л явах. Ер нь Сум хөгжүүлэх сан маань эзнээ тэр бүр олохгүй байгаа шүү дээ. Тэгээд ямар ч байсан эргэн төлөгдөлт нь нэлээн хоцрогдолтой явж байгаа. 
 
Тэгэхээр үүнийг энэ хоршоог дэмжье гэсэн нэлээн хуулийнхаа шинэчлэлийг дагасан том тогтоол болж хоршоогоо дэмжих боломж бололцоог нь нээж өгч байгаа ийм тогтоол орж ирж байгаа гэж үзэж байгаа юм. 
 
Би үүнийг дэмжиж байгаа. Ажлын хэсэгт орж үүнийг дэмжиж байгаа. Сая эсрэг гарчихлаа. Тэрийг засаж залруулж өгөөч ээ гэж байгаа юм шүү.  Тийм. 
 
Ж.Ганбаатар: Ойлголоо. Ж.Бат-Эрдэнэ гишүүний техник дутуу ажилласан байна. Ж.Бат-Эрдэнэ гишүүн саналыг дэмжсэн саналд оруулъя. Протоколд оруулъя. 
 
Хоёр.“Хууль баталсантай холбогдуулан авах арга хэмжээний тухай” Улсын Их Хурлын тогтоолын төсөл 
/анхны хэлэлцүүлэг/
 
Санал хураалт явуулж дууслаа. Одоо тогтоол хэлэлцэнэ. Зарчмын төртэй санал хурааж дууслаа. Тогтоол хэлэлцэнэ. Дагаж тогтоол гаргана гэж ажлын хэсэг боловсруулсан байгаа. 
 
Тогтоолыг ажлын хэсгийн ахлагч танилцуулъя. С.Чинзориг гишүүн.
 
С.Чинзориг: Хоршооны тухай хуулийн шинэчилсэн найруулгын төсөлтэй холбогдуулаад төсөл батлагдсантай холбогдуулаад Улсын Их Хурлын чуулганы нэгдсэн хуралдааны дэгийн тухай хуулийн 44.5 дахь хэсгийг үндэслэн ажлын хэсгээс “Хууль баталсантай холбогдуулан авах арга хэмжээний тухай” Улсын Их Хурлын тогтоолын төслийг боловсруулан танилцуулж байна. 
 
Тогтоолын төсөлд Хоршооны шинэчилсэн бүртгэлийн хууль батлагдсанаас хойш нэг жилийн дотор хийх, Сум хөгжүүлэх санг хоршоог дэмжих чиглэлээр өөрчлөн зохион байгуулах, хөдөлмөр эрхлэлт, ажлын байрыг нэмэгдүүлэх зорилгоор Жижиг, дунд үйлдвэрийг хөгжүүлэх сан, Хөдөлмөр эрхлэлтийг дэмжих сангаас хоршоонд олгох санхүүжилтийг жил бүрийн улсын төсөвт тусгаж байх, хоршооны нягтлан бодох бүртгэл, хууль эрх зүйн зохицуулалт, татварын орчныг улс орон даяар сурталчлан таниулах, хоршоог дэмжихэд шаардагдах санхүүжилтийн эх үүсвэрийг “Эрүүл мэндээ хамгаалж, эдийн засгаа сэргээх 10 их наядын цогц төлөвлөгөө”-нд тусгах, 2022 оныг “Хоршооны хөгжлийг дэмжих жил” болгох зэрэг асуудлаар арга хэмжээ авч хэрэгжүүлэхийг Засгийн газарт даалгасан зохицуулалтыг тусгаж байгаа болно. 
 
Тогтоолын төслийг Хэлэлцэн дэмжиж өгөхийг хүсэж байна. Баярлалаа. 
 
Ж.Ганбаатар: Тогтоолын төслийг Байнгын хорооны даргын хувьд уншиж танилцуулъя. 
 
“Хууль батлагдсантай холбогдуулан авах арга хэмжээний тухай” Монгол Улсын Их Хурлын тогтоол. 
 
Монгол Улсын Их Хурлын тухай хуулийн 5 дугаар зүйлийн 5.1 дэх хэсэг, Монгол Улсын Их Хурлын чуулганы дэгийн тухай хуулийн 44 дүгээр зүйлийн 44.5 дахь хэсгийг үндэслэн Монгол Улсын Их Хурлаас ТОГТООХ нь: 
 
1.Хоршооны тухай хууль /Шинэчилсэн найруулга/-ийг батлагдсантай холбогдуулан дараах арга хэмжээ авч, хэрэгжүүлэхийг Монгол Улсын Засгийн газар /Л.Оюун-Эрдэнэ/-т даалгасугай. 
 
1/сум хөгжүүлэх сан хоршоог дэмжих чиглэлээр өөрчилж, холбогдох журмыг 2021 оны 4 дүгээр улиралд багтаан батлах; 
 
2/ажлын байрыг нэмэгдүүлэх, хөдөлмөр эрхлэлтийг дэмжих зорилгоор Жижиг, дунд үйлдвэрлэлийг хөгжүүлэх сан, Хөдөлмөр эрхлэлтийг дэмжих сангаас хоршоонд олгох санхүүжилтийг жил бүрийн улсын төсөвт нэмэгдүүлэн тусгуулж байх; 
 
3/хоршооны шинэчилсэн бүртгэлийг улс бүртгэлийг Хоршооны тухай хууль /Шинэчилсэн найруулга/ хүчин төгөлдөр болсноос хойш нэг жилийн дотор багтаан зохион байгуулах; 
 
4/хуульд заасан хоршооны нягтлан бодох бүртгэлийн онцлогийг тусгасан журам, зааврыг боловсруулж батлах, сурталчлах ажлыг зохион байгуулах; 
 
5/хоршооны хууль эрх зүйн зохицуулалт, татварын орчны талаарх танилцуулга, сургалтыг орон даяар зохион байгуулах;
 
6/Зөрчлийн тухай хуульд нэмэлт, өөрчлөлт оруулах саналыг боловсруулж, шийдвэрлүүлэх; 
 
7/“Эрүүл мэндээ хамгаалж, эдийн засгаа сэргээх 10 их наядын цогц төлөвлөгөө”-г хэрэгжүүлэх ажлын хүрээнд хоршоог дэмжихэд шаардагдах санхүүжилтийн эх үүсвэрийг тэргүүн ээлжинд шийдвэрлэх;
 
8/Монгол Улсад хоршооллын салбар үүсэж хөгжсөний 100 жилийн ойн хүрээнд хоршоог сурталчлах, шилдэг туршлагыг дэлгэрүүлэх аяныг орон даяар өрнүүлж, ойн арга хэмжээг зохион байгуулах;
 
9/2022 оныг “Хоршооны хөгжлийг дэмжих жил” болгож, хоршооллын хөдөлгөөнийг эрчимжүүлэх арга хэмжээ авах. 
 
2.Энэ тогтоолын хэрэгжилтэд хяналт тавьж ажиллахыг Монгол Улсын Их Хурлын Эдийн засгийн байнгын хорооны дарга /Ж.Ганбаатар/-нд даалгасугай гэсэн тогтоол байна. 
 
Тогтоолыг орж ирэх чиглэлийг хуралдаан даргалагч Их Хурлын дарга Г.Занданшатар дарга өгсөн. 
 
Энэ чиглэлийн дагуу ажлын хэсэг тогтоолыг боловсруулж Байнгын хорооны хуралд танилцуулж байна. 
 
Тогтоолтой холбоотой асуулттай гишүүд байна уу? Байнгын хорооны гишүүд. Нэрсээ өгөхийг хүсье. Цахим дээр байна уу? Алга байна. 
 
Тогтоолын төслийг дэмжье гэсэн томьёоллоор санал хураалт явуулъя. Санал хураалт. 
 
Санал 87.5 хувиар дэмжигдлээ. Тогтоол дэмжигдсэн. 
 
С.Чинзориг гишүүн горимын санал гаргана. С.Чинзориг гишүүний микрофоныг өгье. 
 
С.Чинзориг: Тогтоолын төслийг хэлэлцэхэд гишүүдээс зарчмын зөрүүтэй саналын томьёолол гараагүй учраас тогтоолын төслийг анхны хэлэлцүүлгээр нь батлуулъя гэсэн горимын саналтай байна. 
 
Ж.Ганбаатар: С.Чинзориг гишүүний гаргасан саналын дагуу тогтоолын төслийг анхны хэлэлцүүлгээр нь баталъя гэдэг саналын томьёоллоор санал хураалт явуулна. Гишүүд анхааралтай байхыг хүсье. Х.Болорчулуун гишүүн iPad аваад явж байгаа. Тийм ээ. Санал хураалт явуулъя. Санал хураалт.
 
Санал 87.5 хувиар дэмжигдлээ. 
 
Чуулганд С.Чинзориг гишүүн танилцуулга хийе. Эхний асуудал хэлэлцэж дууслаа. Дараагийн асуудалдаа оръё. Ажлын хэсэгт баярлалаа.
 
Гурав.Монгол Улс, Азийн хөгжлийн банк хоорондын “Шуурхай хариу арга хэмжээ авах санхүүжилтийн ерөнхий хөтөлбөрт оруулах нэмэлт, өөрчлөлт”-ийн төсөл /Засгийн газар 2021.04.13-ны өдөр өргөн мэдүүлсэн, зөвшилцөх, санал, дүгнэлтээ Аюулгүй байдал, гадаад бодлогын байнгын хороонд шилжүүлэх/
 
Дараагийн асуудалд оръё. Монгол Улс Азийн хөгжлийн банк хоорондын “Шуурхай арга хэмжээ авах санхүүжилтийн ерөнхий хөтөлбөрт оруулах нэмэлт, өөрчлөлт”-ийн төслийн хэлэлцүүлгийг явуулж эхэлье.  
 
Хэлэлцээрийн төслийн талаарх төсөл санаачлагчийн танилцуулгыг Сангийн сайд Б.Жавхлан хийнэ. Б.Жавхлан сайдын микрофоныг өгье. 
 
Б.Жавхлан: Эрхэм Байнгын хорооны дарга, Улсын Их Хурлын гишүүд ээ, 
 
Та бүхний энэ өдрийн амар амгаланг айлтгая. 
 
Монгол Улсын Засгийн газар, Азийн хөгжлийн банктай хамтран коронавируст халдвар цар тахлын эсрэг хариу арга хэмжээ авах, цар тахлын эдийн засаг, төсөв, нийгмийн эмзэг бүлэгт үзүүлэх сөрөг нөлөөллийг бууруулах, нийгмийн эрүүл мэндийн тогтолцоонд нэмэлт дарамт, ачаалал ирэхээс сэргийлж, бусад чухал эрүүл мэндийн үйлчилгээг үргэлжлүүлэн иргэдэд хүргэх, төсвийн алдагдлыг санхүүжүүлэх зорилгоор 300 сая ам.доллар хүртэлх хөнгөлөлттэй зээлийн эх үүсвэрийг тусгасан Шуурхай хариу арга хэмжээ авах санхүүжилтийн ерөнхий хөтөлбөрийг байгуулж, Улсын Их Хурлын чуулганы 2020 оны 4 дүгээр сарын 23-ны өдрийн нэгдсэн хуралдаанаас соёрхон батлуулсан. 
 
Хөтөлбөрийн хүрээнд 2020 онд 156.4 сая ам.долларын 2 төсөл, 1 төсвийн дэмжлэгийн хөтөлбөрийг батлуулан хэрэгжүүлж байна. Харин 2021 онд 100 сая ам.долларын эх үүсвэр бүхий төсвийн дэмжлэгийн хөтөлбөр болон 40 сая ам.долларын эх үүсвэр бүхий КОВИД-19 цар тахлын эсрэг вакцин худалдан авах төслийг хэрэгжүүлэхээр ажиллаж байна. 
 
Мөн цар тахлын үед нийгмийн эмзэг бүлгийг хамгаалах ажлын хүрээнд хүүхдийн мөнгийг нэмэгдүүлсэн дүнгээр 2021 оны 7 дугаар сар хүртэл олгох ажлыг дэмжих зорилгоор 73 сая ам.долларын цар тахлын үед хариу арга хэмжээ авах нийгмийн хамгааллын төсөл хоёрыг батлуулахаар ажиллаж байна. 
 
Тус төслийг хугацаа алдалгүй батлуулж, хэрэгжүүлэх болон КОВИД-19 цар тахлын эсрэг хариу арга хэмжээ авахад нэмэлт дэмжлэг авах боломжийг нэмэгдүүлэх хүрээнд шуурхай хариу арга хэмжээ авах санхүүжилтийн ерөнхий хөтөлбөрт нэмэлт, өөрчлөлт оруулахаар Азийн хөгжлийн банктай тохироод байна. 
 
Нэмэлт, өөрчлөлтийн хүрээнд Азийн хөгжлийн банкнаас Монгол Улсад 170 сая ам.доллар хүртэл хөнгөлөлттэй зээлийн эх үүсвэрийг олгох боломж бүрдэх юм. Ийм д асуудлыг хэлэлцэн шийдвэрлэж өгнө үү. 
 
Анхаарал тавьсанд баярлалаа. 
 
Ж.Ганбаатар: Б.Жавхлан сайдад баярлалаа. Ажлын хэсэг танилцуулъя Сангийн яамны Хөгжлийн санхүүжилтийн газрын дарга И.Батхүү танхимаар оролцож байна. Бусад хүмүүс цахимаар оролцож байна. 
 
Сангийн сайдын танилцуулгатай холбоотойгоор асуулттай гишүүд нэрсээ өгөхийг хүсье. Х.Булгантуяа гишүүнээр тасаллаа. 
 
Х.Болорчулуун гишүүн асуултаа асууя. 
 
Х.Болорчулуун: Азийн хөгжлийн банкнаас авч байгаа үндсэндээ төсвийн дутууг нөхөх, төсөв дэмжих л зээл байна л даа. Тал мөнгө нь ашиглагдчихсан. Энэ зээлээс ингээд хүүхдийн мөнгөө ч гэсэн өгнө. 
 
Ер нь бид зээл аваад ингээд халамжид тараана гэдэг байж болохгүй эд л дээ. Гэхдээ юм болгоныг л КОВИД цар тахалтай холбож байна.  Нэгэнт ингээд авчихсан. Одоо шийдчихсэн мөнгө. Одоо авахгүй гээд ч яах вэ. 
 
Цаашдаа Сангийн сайд аа. Бид “айлаас ирэхээр авдраа уудал” гэж аль болохоор зээл аваад зээлийг халамж юм уу, иймэрхүү эргэж төлөгдөхгүй зүйлд зарцуулахгүй байх дээр анхаарч ажиллаарай. 
 
Ер нь манай Монгол Улсын өр их боллоо шүү. Ялангуяа Ч.Хүрэлбаатар Сангийн сайдын үед өр төлөв гээд л тамга тараад байсан. Телевизээр рекламдаад л байсан. 28, 29 миллиард доллароос 30 миллиард доллар гараад явчихлаа шүү дээ. Энэ өр нэмэгдэж байгаа явдал их санаа зовоож байна гэдгийг хэлье. 
 
Ж.Ганбаатар: Х.Болорчулуун гишүүн санал хэллээ. Тийм үү? Цахимаар хэн байна? Ц.Даваасүрэн гишүүн. Ц.Даваасүрэн гишүүний микрофоныг өгье. Асуултаа асууя. 
 
Ц.Даваасүрэн: Та бүхэнд энэ өдрийн мэнд хүргэе.
 
Зээлийг дэмжиж байна. Нэн хөнгөлөлттэй нөхцөлтэй зээл. Энэ удаа ялангуяа цар тахалтай холбогдолтой асуудлууд нэлээн хүндрэлтэй байгаа учраас энэ чиглэлд зарцуулж байгаа байх гэж бодож байна. 
 
Ер нь цаашдаа энэ зээлийг баялаг бүтээдэг ийм салбар луу л явуулмаар байна. Халамж руу биш. Одоо эцэг, эхэд нь ажлын байр бий болгож өгдөг л болмоор байна. Бүтээлч болмоор байна. Б.Жавхлан сайд нь та Сангийн сайд хүн энэ чиглэл рүү нь нэг жаахан анхаармаар байна. 
 
Сангийн сайд хүн ингээд байвал энэ чинь сонсох байлгүй дээ. Мань мэт хэлээд нэмэргүй юм байна шүү дээ. Та бод л доо. Бид энэ хоёр жилийн хугацаанд Тавантолгойтой тэнцэх 4 станцын мөнгө идлээ. Энэ Улаанбаатарын түгжрэлийг арилгачих мөнгийг идчихлээ. Зам бариад байх мөнгүүдийг идчихлээ. Хайран санагдаж байна шүү дээ. Энэ чинь үнэхээр хайран санагдаж байна. Тэгэхээр ер нь цаашдаа энд анхаараа. 
 
 Хоёрт. Энэ Засгийн газрын зээлийг чинь 53 хувь нь нөгөө төрийн өмчит Оюу Толгой компанид авсан зээл орчхоод байна уу? Би тэгж ойлгоод байна л даа. 
 
Тэгэхээр энэ зээлийг тусгаарламаар байгаа юм. Энэ зээлийн асуудлыг бид ер нь энэ хөрөнгө оруулагч талтай ярьж ингэж шийдэхгүй бол. 
 
Одоо нэгдүгээрт манай баялгийг нь өр болгож баллаж байна. 
 
Хоёрдугаарт, улс орныг өрөнд оруулж, зээлжих зэрэглэлийг нь бууруулж, бүтээн байгуулалт, эдийн засгаа санхүүжүүлэх боломжийг нь хязгаарлаж байна. 
 
Энэ бидэнд гай болчихлоо шүү дээ. Энэ Оюу Толгойн хөрөнгө оруулалт. Бид сайн ухаарах хэрэгтэй. Олон талаас нь харах хэрэгтэй. Гадаад зээлийн чинь 53 хувь болчхоод байна. Засгийн газрын 53 хувь. Нийт өрийн 36, 37 хувь болчихсон юм билээ. Нийт өрийн. Одоо хувийн хэвшлийн 21 тэрбум долларын зээлийн өрийг…/минут дуусав/
 
Ж.Ганбаатар: Ц.Даваасүрэн гишүүний микрофоныг сунгаж өгье. 1 минут. 
 
Ц.Даваасүрэн: Тийм учраас энэ Оюу Толгойн зээлийн асуудал дээр анхаарахгүй бол засаг төр нь зээл авч болохгүй нь. Зээлдэгчийн зэрэг л. Тэгээд өрийн хязгаар чинь жаран хэдэн хувь болчихсон байгаа. Дотоодын нийт бүтээгдэхүүний. 
 
Энэ чинь 70 руу хүрээд ирвэл ингээд зээл авах боломж чинь байхгүй болно шүү дээ. Үнэхээр гай болж байна. Энэ хөрөнгө оруулалт.  Баялгаасаа юу ч хүртэхгүй зээл төлөөд л сууж байна. Нэгдүгээрт. Тийм. Би хэлсэн. 
 
Хоёрдугаарт, бид хөнгөлөлттэй нөхцөлтэй зээлээр дэлхийн зах зээл дээрээс босгож эдийн засгаа санхүүжүүлэх боломжийг чинь энэ Оюу Толгой хязгаарлаж эхэлж байна шүү дээ. 
 
Тийм учраас энэ зээлийнхээ бүтцэд өөрчлөлт хийх чиглэлээр ажиллахгүй бол болохгүй нь. Энэ олон улсын байгууллагууддаа ч хэлэхгүй юу даа. Одоо ингээд манай нийт Засгийн газрын зээлийн 53 хувь болчихлоо гэдгийг нь хэлээд, тэгээд үүнийг нь тусгаарлах, өөр чиглэл рүү бүтцийн жаахан өөрчлөлт хийгээд ингээд явах маягаар. 
 
Бид хуучин хийж байсан. Эрчим хүч, зарим нэг салбаруудыг тооцохгүй гэдэг маягаар өөрчлөлт хийж байсан. Ийм маягийн юмыг бодож жаахан Засгийн газрын зээлээс тусгаарлахгүй бол болохгүй нь. Бид зээл авах боломжоор хязгаарлагдана. 
 
Ж.Ганбаатар: Ц.Даваасүрэн гишүүн санал хэллээ. Дэмжиж санал хэллээ.  Х.Булгантуяа гишүүн асуулт асууя. Дараа нь үг байгаа.
 
Х.Булгантуяа: Хэд хэдэн асуулт байна. 
 
Ер нь биднийг КОВИД-той холбоотойгоор маш их зээл авч байна. Юунд зарцуулж байгаа нь тодорхойгүй байна гэдэг ийм шүүмжлэл их байгаа. 
 
Тэгэхээр ер нь КОВИД-той холбоотойгоор нэг жил гурван сарын хугацаанд хэчнээн төгрөгийн гадаадын зээл, тусламж авав? Төсвийн дэмжлэгээр хэдийг авав? Төслийн дэмжлэгээр хэдийг авав? Үүнээс эрүүл мэндийн салбарт хэдийг зарцуулав? Нийгмийн халамж, хамгаалалд хэдийг зарцуулав? Бусад онцгой нөхцөлийн байдалд ажиллаж байгаа байгууллагуудад мөнгө хэдийг зарцуулав гэдэг энэ талаар мэдээлэл өгөөч. 
 
Дээрээс нь нэмээд иргэдээс, ялангуяа онцгой байдалд нэлээн их дэмжлэг үзүүлсэн, хандив өгсөн. Энэ дансны мэдээлэл, зарцуулалтууд ил биш байгаад байна гээд байна. 
 
Тэгэхээр энэ данс хаана байршдаг? Энэ талаар тайлагналтын талаар Б.Жавхлан сайд мэдээлэл өгөөч гэж хүсэж байна. 
 
Ж.Ганбаатар: Болсон уу? Б.Жавхлан сайд Х.Булгантуяа гишүүний асуултад хариулъя. 
 
Б.Жавхлан: Гадаад зээл, тусламжийн сүүлийн 1.5 жилийн хугацаанд КОВИД-той холбоотой ч тэр, холбоогүй ч тэр гадаадын зээл, тусламжийн төсөл, хөтөлбөрүүдийн талаарх мэдээллийг манай газрын захирал И.Батхүү нарийн тоонуудыг дурдаж статистик мэдээг өгөөдхөөрэй. 
 
Тэр Улсын онцгой комисс дээр ард иргэдээс, аж ахуйн нэгжүүдээс хандив, тусламжийн мөнгүүд яг комиссын дансанд, Онцгой байдлын газрын мэдлийн, тэндээс захиран зарцуулдаг ийм данс байж байгаа. 
 
Өмнө нь нэг удаа аудит ороод тайлан тавьж байсан. Улсын Их Хурлаас шаардлагатай гэж үзвэл Улсын онцгой комисст би уламжилъя. Тэндээс танилцуулга хийж болох байх. Тийм. Баярлалаа. И.Батхүү захирал мэдээлэл өгөөдөхөөч. 
 
Ж.Ганбаатар: 5 номерын микрофон өгье. 4 номерын микрофон өгье.  
 
И.Батхүү: Сайн байцгаана уу. Х.Булгантуяа гишүүний асуултад хариулъя. Сангийн яамны Хөгжлийн санхүүжилтийн газрын дарга И.Батхүү.
 
Өнөөг хүртэл КОВИД-19-ийн нөхцөл байдал үүссэнтэй холбоотойгоор Засгийн газраас хөгжлийн түнш олон улсын байгууллага, улс орнуудаас авсан төсвийн дэмжлэгийн хэмжээ 632.6 сая ам.доллар байна. Тухайлбал, Азийн хөгжлийн банкнаас 2020 онд 100 сая доллар, 2021 онд 100 сая доллар, Олон Улсын Валютын Сангаас 99.5 сая доллар, Азийн дэд бүтэц, хөрөнгө оруулалтын банкнаас 100 сая доллар, Японы Засгийн газраас 233.0 доллар. 
 
Эдгээр төсвийн дэмжлэг Төсвийн хуулийн хүрээнд гарч байгаа зардлыг санхүүжүүлэхэд хуулийн дагуу яг зарцуулагдаад, хянагдаад явж байгаа. 
 
Үүнээс гадна КОВИД-19-ийн нөхцөл байдал үүссэнтэй холбоотойгоор гадаадын зээл, тусламжаар хэрэгжиж байгаа төслүүдийн зориулалтад өөрчлөлт оруулаад 24.8 сая ам.долларыг эрүүл мэндийн салбарт зарцуулсан байгаа. 
 
Одоогийн байдлаар энэ хөрөнгийг Эрүүл мэндийн яам, бусад холбогдох байгууллагууд бүрэн ашиглаж дууссан байна. Шинээр төслийн санхүүжилт хэлбэрээр нийт 116.1 сая ам.долларын зээл, 12.8 саяын тусламжийг эрүүл мэндийн салбарт зориулж, эх үүсвэрийг нь бүрдүүлж, гэрээ хэлцлийг байгуулсан байгаа. Одоогийн байдлаар ашиглалт нь 67.6 сая долларыг ашиглаад байна. 
 
Энэ гадаад зээлийн төслийн хэрэгжилт нь төслийн төлөвлөлт, худалдан авалтын хэрэгжилтээс шалтгаалаад тухайн бодит ажил, худалдан авалт хийгдсэний дараа гүйцэтгэл нь гардаг. Энэ гадаад зээл, тусламжийн ашиглалт, гүйцэтгэлийн талаар олон улсын байгууллагуудын зүгээс үе шат бүрд нь хяналт тавьдаг. Мөн дээр нь Үндэсний аудитын газар төсөл, хөтөлбөр тус бүрээр аудитыг жил болгон хийдэг байгаа. Төслийн нэгжүүд өөрсдөө…/минут дуусав/
 
Ж.Ганбаатар: 4 номерын микрофон. 1 минут сунгаж өгье. Ажлын хэсгийн 4 номер 1 минут сунгая. 
 
И.Батхүү: Төсөл хэрэгжүүлэх нэгжүүдэд төсөл хэрэгжүүлэгч байгууллагуудын зүгээс хэрэгжсэн төслийн санхүүгийн болон гүйцэтгэлийн тайланг төсвийн ерөнхийлөн захирагчийн тайлантай нэгтгэж жил болгон Үндэсний аудитын байгууллагад хүргүүлдэг байгаа. Баярлалаа. 
 
Ж.Ганбаатар: Х.Булгантуяа гишүүн тодруулъя. Х.Булгантуяа гишүүний микрофоныг.
 
Х.Булгантуяа:  Ер нь яах вэ, энэ төсөвтэй холбоотойгоор төсөв дээр нэгэнт хяналт тавиад Үндэсний аудитын газрыг хянагдаад явж байгаа байх. 
 
Тэгэхдээ давхар Ж.Ганбаатар дарга аа, би ялангуяа Эдийн засгийн байнгын хороо, Аюулгүй байдлын байнгын хороо гаднын энэ зээл, тусламжуудыг баталж байгаагийн хувьд тодорхой хэмжээгээр хэрэгжилт дээр нь хяналт тавьж явах ёстой гэж бодож байна. 
 
632.6 сая доллароос И.Батхүү дарга аа, 24.8 сая нь л эрүүл мэндийн салбарт зарцуулагдсан юм уу? Сая тиймэрхүү байдлаар уншигдлаа. Та ярьчихлаа. Нэгдүгээрт. 
 
Хоёрдугаарт, дахиад Хилийн чанадад байгаа монголчуудыг дэмжих сан гээд бас нэг сан байх ёстой. Энд хүмүүс маш их мөнгө өгсөн. Тайлагналт нь дутуу байна гээд. Энэ КОВИД-той холбоотой иргэдээс хандив өгч байгаа сангуудын мэдээллийг ил тод болгож олон нийтэд танилцуулах ажлыг Засгийн газраас зохион байгуулбал хэрэгтэй байна.  
 
Одоо бол дахиад хүмүүсийг уриалаад мөнгө өгөхөөргүй болчхоод байна. Яагаад гэвэл өмнөхийг нь тайлагнахгүй байна. Хэн хэзээ, хаана, юу болсныг нь мэдэхгүй байна. Ерөөсөө иргэдийн мөнгөнд ингэж ханддаг юм байна гэсэн ийм нэг ойлголт яг нийгэмд явчихлаа л даа. 
 
Ж.Ганбаатар: Гишүүд асуулт асууж дууслаа. Үг хэлэх гишүүд. Байнгын хорооны гишүүд нэрсээ өгөхийг хүсье. Цахимаар байна уу? Х.Булгантуяа гишүүнээр тасаллаа. Х.Булгантуяа гишүүн үг хэлье.  Танилцуулгатай холбоотой. 
 
Х.Булгантуяа: Зээлийн төслийг дэмжиж байна. Энэ цаг үед үнэнийг хэлэхэд дэлхийн улс орнууд ч гэсэн эдийн засаг нь нэлээн хүндэрч, олон улсын байгууллагуудад өгдөг хандив, зээл, тусламж, энэ оролцоо нь багасаж байгаа юм билээ. Англи Улс гэхэд түүхэндээ байгаагүйгээр олон улсын байгууллагуудад оролцдог энэ санхүүжилтээ багасгаж байгаа гэж ярьж байсан. 
 
Тэгэхээр бид энэ олон улсын байгууллагуудаас хөнгөлөлттэй, нэн хөнгөлөлттэй нөхцөлтэй зээл авах боломж бололцоо ер нь жаахан үүнийгээ дагаад багасаж магадгүй байгаа. 
 
Тийм учраас ялангуяа энэ Азийн хөгжлийн банк, Дэлхийн банк гэх мэтчилэн эдгээр нэн хөнгөлөлттэй зээлүүдийг авч ашиглах нь зүйтэй. Энэ дээр дэмжиж байна. Зүгээр иргэд, олон нийтээс хүсээд байгаа зүйл бол ялангуяа КОВИД гэдэг нөхцөл байдалд уялдуулж өгсөн зээлийг иргэд, олон нийтэд их сайн нээлттэй болгож өгөөч ээ. Шууд худалдан авалт гэдэг нэрийдлээр хүмүүсийн өнөөдөр хүнд байгаа нөхцөл байдлыг далимдууллаа, зарим нэг хүмүүс үүн дээр зөв, буруу үйл ажиллагаа явуулах гээд байгаа юм биш биз дээ гэдэг хардалт сэрдэлт бас их байна. Үүн дээр анхаараарай гэж хүсэж байна. 
 
Ж.Ганбаатар: Х.Булгантуяа гишүүнтэй санал нэг байна. 
 
Энэ хэцүү цаг үед зээл нэн хөнгөлөлттэй хэлбэрээр. Энэ чинь жилийн 2 хувьтай байх аа. И.Батхүү. Тийм ээ. 2 хувьтай, 25 жил үндсэн төлбөрөөс чөлөөлөгдөж байгаа. Зөв үү? 25 жил үндсэн төлбөрөөр чөлөөлөгдөж байгаа энэ нэн хөнгөлөлттэй зээл орж ирж байгаад нь баяртай байна. Нэг талдаа бол. Тийм ээ. Энэ бол бас ийм хүнд хэцүү цаг үед үүнийг хөөцөлдөж оруулж ирж энэ 300 сая долларын зээлийг гүйцээгээд авчирч байгаад нь баяртай байна. 
 
Яах вэ, гишүүдийн хэлж байгаа тэр халамж руу биш, яг бодитой салбар руу. Тэр Ц.Даваасүрэн гишүүний хэлсэн тэр зүйл цаашдаа Засгийн газар анхаарах ёстой гэдгийг Сангийн сайдад хэлье. 
 
Өнөөдөр ийм хэцүү цаг үед энэ нэн хөнгөлөлттэй зээлийг хөөцөлдөж орж ирнэ гэдэг тийм амар зүйл биш гэдгийг Эдийн засгийн байнгын хороо ойлгож байгаа. 
 
Н.Ганибал гишүүн үг хэлье гэсэн юм байна. Ц.Даваасүрэн гишүүн үг гэсэн юм байна. Н.Ганибал гишүүн үг хэлье.  Н.Ганибал гишүүний микрофоныг. 
 
Н.Ганибал: Баярлалаа. Энэ нэн хөнгөлөлттэй зээлийг дэмжиж байна. 
 
Гэхдээ бидний хувьд. Түрүүн Х.Болорчулуун гишүүн бас хэллээ. Айлаас эрэхээс авдраа удлаа гэж. Сүхбаатар аймгийн хувьд Бичигтийн боомт гээд олон улсын чанартай боомт байдаг. Энэ боомтоор “Дачин Тамсаг” компани газрын тосоо гаргадаг. Өдөрт 450.0 сая төгрөгийг улсын төсөвт төвлөрүүлдэг. “Цайрт менерал” гээд цайрын том орд уурхай байгаа. Энэ өдөртөө 170.0 сая төгрөгийг татварыг дундчилаад төлдөг ийм хоёр том эх үүсвэр байдаг.
 
Харамсалтай нь орон нутагт болон цар тархалттай холбоотой 28 хоног хөл хорионд ороод энэ мөнгүүдээ авч чадахгүй ийм байдалд бид ороод байгаа. Дээрээс нь нүүрсний томоохон ордууд байдаг. Энэ хүрэн нүүрсний ордууд маань үйл ажиллагаа нь зогсоод байгаа. 
 
Тэгэхээр бидний хувьд энэ голлох төсөвт төвлөрүүлдэг, татвар төлдөг энэ аж ахуйн нэгжүүдээ яаралтай вакцинд хамруулах, цаашлаад Сүхбаатар аймгийг Өмнөговьтой адилхан эрүүл бүс болгон зарлах ажиллагаанд вакцины хүрэлцээ дутмаг байгаа. Энд нэг 40 мянган тун вакцин шаардлагатай байгаа. Үүнийг нэг яаралтай шийдэж чадах юм бол бид нарт бас төсөв төвлөрүүлэх мөнгө маань энэ хэмжээгээр нэмэгдэх ийм боломж байгаа гэдгийг хэлчихье. 
 
Ер нь Эдийн засгийн байнгын хороо маань яг энэ төсөв төвлөрүүлэхэд нэн шаардлагатай энэ аж ахуйн нэгжүүд, бүс нутгуудаа түрүүлээд вакцинд хамруулах ажиллагаанд нь санаачлаад Засгийн газарт үүрэг даалгавар болгоод явбал илүү үр дүнтэй болох юм уу гэсэн бодол байна. Баярлалаа. 
 
Ж.Ганбаатар: Н.Ганибал гишүүнийг ойлголоо. Саналыг дэмжиж байна. 
 
Ц.Даваасүрэн гишүүн үг хэлье.
 
Ц.Даваасүрэн: Зээл хөнгөлөлттэй нөхцөлтэй. Ялангуяа гранд элемент нь би 25-аас доош байх гэж ингэж бодож байна. 
 
Тийм учраас ийм төрлийн зээлд төлөхөд ямар нэг дарамт үүсгэдэггүй. Тэр талаасаа бидэнд хэрэгтэй гэж ингэж ойлгож байна. 
 
Ер нь зээлээс илүү бид энэ алт, зэсийн үнэ, тэгээд нүүрсний үнэ сайхан өсөж байгаа үед хуримтлалуудаас бий болгож авах ёстой юм. Хүнд цаг үед тэрийгээ зарцуулахад ашиглах ёстой гэдэг дээр Сангийн сайд хүн маш сайн хатуу байр суурьтай байх ёстой. 
 
Ирээдүйн хөгжлийн сангийн 1.3 их наядын мөнгө маань байгаа юу гэдгийг түрүүн та нар надад дутуу. Асуултыг хариулахгүй өнгөрүүлчихлээ. Энэ мэтийн мөнгүүдээ яг л ийм хүнд цаг үед л зарцуулдаг байх ёстой болохоос биш ер нь урсгал орж ирж байгаа орлогуудаа бид ингээд халамж руу цацаад байдаг л ийм л болчхоод байна шүү дээ. 
 
Үүнийг л ер нь хэзээ ч тэвчиж болохгүй. Үүнийг ерөөсөө хэзээ ч тийм санхүүжилт хийж болохгүй. Тэгээд л явах юм бид ямар ч хөгжил дэвшил гэдэг зүйлийг мөрөөдөөд хэрэггүй болно шүү дээ. 
 
Баялаг бий болгодог, бүтээн байгуулалт хийгддэг ийм л зүйл рүү мөнгө явж байх ёстой. Эргээд мөнгө болдог. Эргээд баялаг бүтээдэг тэр чиглэл рүү л анхаарах ёстой. 
 
Түүнээс биш яг урсгал орж ирж байгаа орлогынхоо мөнгүүдийг ингээд баймааргүй байна. Ийм мөнгүүдийг тэр Тогтворжилтын сан юм уу, тэр Ирээдүйн хөгжлийн сан юм уу, онцгой тохиолдолд зарцуулж болох тийм сангуудаасаа авч зарцуулдаг байхгүй бол ерөөсөө л орж ирэхээр нь ингээд л хамаагүй. 
 
Одоо манайхан уг нь ингээд төсвийн гадуур мөнгө гээд л их ярьцгаадаг байсан юм. Ер нь бид чинь ингээд нэг улс төрийн зорилгоор их зөв ярих юм. Яг ажил хэрэгч байдлаар төрийн хүний үүднээс ам нь хумигдчихаад байх юм. Гишүүд ингэж хэлдэг байх хэрэгтэй шүү дээ. Тэгж чадахгүй юм ерөөсөө манай гишүүд. Ялангуяа одоо манай шинээр орж ирж байгаа гишүүд ийм зүйл дээр анхаарах хэрэгтэй. Энэ чинь төрийн хүний хувьд байр сууриа илэрхийлдэг байх хэрэгтэй шүү дээ. Энэ чинь улс орон бодлоготой байх ёстой. Мөнгө төгрөг, санхүү дээрээ бодлоготой байх ёстой. Орж ирснээ учир зүггүй ингээд зарцуулаад цацаад байхаар чинь одоо яаж хөгжих юм, яаж улс эх орон ер нь цаашдаа амьдрах юм бэ. Нэг л өдөр хүндэрнэ, хүнд цаг ирнэ гэдгийг бид бодож ингэж амьдрах ёстой. 
 
Ялангуяа өнөөдөр энэ үнэт металлийн зах зээл дээр бий болж байгаа энэ боломжийг бид ирээдүйн хүнд цаг үед хуримтлуулах ёстой юм. Энэ чиглэл рүү л бид анхаармаар байна. Ер нь тэгээд зээл гэдэг сайхан зүйл биш шүү дээ. Хэзээ нэг цагт төлнө. 
 
Тийм учраас зээлээс илүү байгаа одоо энэ нэг орж ирж байгаа, энэ үнийн өсөлтөөр бий болж байгаа энэ сул орлогуудыг бид хуримтлуулж ирээдүйд ашиглах чиглэл рүү манай Сангийн сайд анхаарч ажиллах…/минут дуусав/
 
Ж.Ганбаатар: Гишүүд үг хэлж дууслаа. Одоо санал хураалт явуулъя. Гишүүдийг анхааралтай байхыг хүсье. 
 
Монгол Улс, Азийн хөгжлийн банк хоорондын Шуурхай хариу арга хэмжээ авах санхүүжилтийн ерөнхий хөтөлбөрт оруулах нэмэлт, өөрчлөлтийн төслийг зөвшилцөхийг дэмжье гэсэн саналын томьёоллоор санал хураалт явуулъя. 
 
Санал хураалт 75.0 хувиар санал дэмжигдлээ. 
 
Байнгын хорооны санал, дүгнэлтийг Аюулгүй байдал, гадаад бодлогын байнгын хороонд Т.Доржханд гишүүн танилцуулчих уу. Т.Доржханд гишүүн танилцуулъя. 
 
Ажлын хэсэгт баярлалаа. Сангийн сайдад баярлалаа. Хэлэлцэх асуудал өндөрлөлөө. Ингээд өнөөдрийн Байнгын хорооны хурлаар хэлэлцэх асуудлууд дууслаа. Байнгын хорооны гишүүддээ баярлалаа.
 
Дууны бичлэгээс буулгасан:
ХУРАЛДААНЫ ТЭМДЭГЛЭЛ
ХӨТЛӨХ АЛБАНЫ 
ШИНЖЭЭЧ 

